
 План за спроведување

на проценка на влијание на регулативата

	Наслов на предлог законот:
	Предлог на Закон за јавнообвинителска служба

	Министерство:
	Министерство за правда

	Лице за контакт/ одговорно лице:
	Никола Прокопенко, раководител на одделение 
Тел: 02/3 106 571

	Очекуван датум за усвојување на предлог законот:
	

	Поврзаност со ЕУ директиви
	Не 


Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми? 
Идејата за детално уредување на правата, должностите и одговорностите на лицата вработени во јавните обвинителства за вршење на стручни работи, дефинирањето на нивниот статус, како и регулирањето на системот на плати и надоместоци на плати на јавнообвинителската служба ја имплицираше потребата од донесување закон кој поблиску ќе ја уреди конкретната материја.  
Со Закон за јавнообвинителска служба се заменуваат постоечките одредби од Законот за Јавното обвинителство (Сл.Весник на Р.Македонија бр.150/2007, 11/2008)  во Оддел 7 (чл.76-чл.87), кои се однесуваат на вработените во јавните обвинителства, проширувајќи го кругот на јавнообвинителските службеници и менувајќи го нивниот статус на државни службеници. Законот дефинира дека  јавнообвинителски  службеник е лице кое во јавните обвинителства врши стручни, административно-технички, извршни, статистички и материјално-финансиски работи,  вклучувајќи ги и лицата кои вршат стручни работи поврзани со следење, откривање и истражување на криминалитетот како и јавнообвинителската полиција која ги обезбедува објектите, имотот и лицата и го одржува редот во јавните обвинителства. 

Заради остварување и заштита на правата на јавнообвинителските службеници Законот предвидува формирање на Совет на јавнообвинителска служба.    

2. Кои се можните решенија (опции)? Кои регулаторни или нерегулаторни мерки би можеле да се разгледаат?

· Опција 1: “Не прави ништо” односно да не се донесува нов закон

· Опција 2: “Донесување на Закон за јавнообвинителска служба”
Најсоодветно решение е подготовката на Предлог Законот за јавнообвинителска служба, со кој се врши детално уредување на статусот, правата, должностите и одговорностите на јавнообвинителската служба.
3. Кои се засегнатите страни кои ќе бидат вклучени во процесот на проценка на влијанието на регулативата?

     Во текот на подготовката на предложеното решение, во рамки на работната група учествуваа претставници од редот на јавните обвинителства, Советот на јавни обвинители и Министерството за правда. 
Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Со Законот за Јавното обвинителство (Сл.Весник на Р.Македонија бр.150/2007, 11/2008) со кој се уредува надлежноста, основањето, укинувањето, организацијата, функционирањето како и другите прашања во врска со работата на јавното обвинителство во Оддел 7 (чл.76-чл.87) се сместени одредбите со кои се регулираат правата и обврските на вработените лица во јавните обвинителства за вршење на стручни работи, именувањето и функцијата на Генералниот секретар на Jавно обвинителство на Република Македонија и на другите јавни обвинителства, условите за избор на виш јавнообвинителски советник и самостоен јавнообвинителски советник, општите услови за стручен соработник и јавнообвинителските приправници.
2. Кои дополнителни информации и податоци треба да се соберат?

3. Кој тип и ниво на проценка е потребно (Иницијална или Комплетна проценка на влијанието на регулативата – принцип на пропорцијална анализа)?

Потребно е Иницијална процена на влијанието на регулативата.
4. Дали ќе се формира меѓуресорска работна група за спроведување на проценка на влијанието на регулативата и кои институции ќе се вклучат?


Предлогот  Законот за јавнообвинителска служба е подготвен од страна на работна група формирана со решение на Министерот за правда. Во работната група беа вклучени претставници од редот на јавните обвинители и Советот на јавни обвинители.

Дел 2: Подетално планирање, вклучително со време и ресурси
(забелешка: овој дел е за интерна употреба на Владата на Република Македонија)
В. Временска рамка

1. Кога ќе започнат активностите за проценка на влијанијата на регулативата?

2. Доколку се планира вклучување на надворешни консултанти (на пример за анлитички студии, собирање на информации итн) која е временската рамка предвидена за процесот на набавка и договарање?


Не е предвидено вклучување на надворешни консултанти. 

3. Кога предлог законот и проценката на влијанието на регулативата ќе бидат поднесени до Генералниот секретаријат?
Јули 2012 година.

Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлогот за донесување на закон? 


Доставениот предлог е подготвен од страна на членовите на работната група задолжена за подготовка на Предлог Законот за jавнообвинителска служба.

